CONSELLERIA DE CULTURA,
EDUCACION, FORMACION
PROFESIONAL E UNIVERSIDADES

EA XUNTA
24 DE GALICIA

Parte da proba de acceso substitutiva do bacharelato nas ensinanzas
artisticas profesionais de Artes Plasticas e Deseio

Materia: Lingua Galega e Literatura

Grao SUPERIOR \Data \ ‘DNI/NIF \

Alumno/a

Cualificacion

INSTRUCIONS
Formato
A proba consta de duas partes, cun total de trece preguntas, distribuidas da seguinte maneira:

® Primeira parte. Consta de doce preguntas con tres posibles respostas das que sé unha é correcta.
Organizanse en tres bloques: bloque A, composto por tres preguntas relacionadas coa lectura
comprensiva dun texto; bloque B, composto por catro preguntas referidas a cofiecementos lin-
gliisticos; e bloque C, composto por cinco preguntas, das cales tres estan referidas a aspectos li-
terarios e duas ao grupo de contidos curriculares de “Lingua e sociedade”.

= Segunda parte. Consta dunha Unica cuestién que require a elaboracion dun texto escrito por par-
te das persoas candidatas.

Puntuacion
Total: 10 puntos.

Valorarase con 0,5 puntos cada resposta correcta da primeira parte da proba, até un maximo de 6 pun-
tos. Non habera penalizacién en caso de erro. A pregunta de producion textual da segunda parte estard
valorada cun maximo de 4 puntos.

Duracion

A proba tera unha duracion de 60 minutos (1 hora).

Procedemento

As respostas as cuestions tipo test indicaranse debidamente na taboa final de respostas.
Materiais ou instrumentos que se poden empregar durante a proba

Sé se podera utilizar boligrafo con tinta negra ou azul.

Advertencia para o alumnado

Estad prohibido usar material adicional para a realizacién da proba. O incumprimento desta norma sera
motivo de expulsion.

Parte 1

Texto
0 galego, entre as 40 linguas mais influentes do mundo

O noso idioma estd no posto 37, sequndo un barometro que desefia periodicamente o Ministerio de Cultura
de Francia.

aon

“Falar galego non serve de nada fora de Galicia”. “O galego ¢ a lingua do rural”. “Non me gusta o acento
galego”. E asi un sen fin de estereotipos e crenzas sen fundamento que reforzan as estatisticas que tanto
teme a nosa lingua. Aquelas que cada ano nos dan datos mais arrepiantes da situacion na que se atopa o
idioma. Porén, de cando en cando un raio de luz atravesa a escuridade. Segundo o Ultimo Barémetro das
linguas do mundo, elaborado polo Ministerio de Cultura de Francia, o galego estad entre os 40 idiomas
mais influentes. Sitlase no posto 37 de 634 linguas analizadas. E esta non é a Unica boa noticia: subiu 13
chanzos en relacion ao 2017, dltimo ano do que se tefien datos, cando ocupaba o posto 50.

Segundo explican os expertos, para a elaboracién da lista téfiense en conta ata 13 factores de clasifica-
cién como, por exemplo, a actividade dos idiomas na Wikipedia, o fluxo de traduciéns, a cantidade de pre-
mios literarios internacionais, a vehicularidade e a sua integracion dentro do sistema universitario, entre
outros. Eles cren que o numero de falantes dunha lingua non pode ser o Unico factor que decida a sua in-
fluencia no mundo.

Seguindo todos estes criterios, as tres linguas que encabezan a lista son o inglés, o francés e o espafiol,
seguidos do aleman e do ruso. O portugués baixa ao posto nimero 9, seguido moi de preto do catalan,
que ocupa o duodécimo lugar. A seguinte lingua peninsular xa é o galego, situado no posto 37; xusto an-
tes do éuscaro, que ocupa o 38. O hindi e o bulgaro completan a lista dos 40 mais influentes no mundo,
malia que o barémetro inclie un total de 634 linguas.

Mais polo miido, o galego obtén unha puntuacién de 5,538. Segundo os datos recollidos no barémetro,
ten unha boa puntuacién na sta presenza, tanto en internet como na Wikipedia. Porén, hai outros facto-
res que penalizan considerablemente o galego. Obtén unha puntuacién de 0 —dun total de 1— no que res-
pecta aos premios internacionais, asi como no status linglistico, no que s6 acada un 0,011. A sua presen-
za na universidade tamén é moi baixa, con sé un 0,2. E ainda que obtén o maximo no que respecta & sua
escrita, o que suporia unha boa noticia, 0 mdis preocupante é a sua baixa puntuacién na vehicularidade.
De novo, un 0. E dicir, os expertos franceses consideran que xa non hai transmision de pais a fillos.

Adaptacion de gciencia.com
(https//www.gciencia.com/perspectivas/galego-entre-40-linguas-mais-influintes-mundo/)

Indique a resposta correcta

A/ Comprension escrita

1. Cal é a tese que se defende no texto?

a) O galego esta entre as 40 linguas madis influentes do mundo, segundo o Ministerio de Cultura de
Francia, o que a converte na lingua da Peninsula Ibérica que ocupa un posto mais alto dentro desta
listaxe.

b) O galego ocupa o posto 37 dentro da listaxe de linguas mais influentes de mundo, segundo o Mi-
nisterio de Cultura de Francia, ainda que, desgraciadamente, a sua posicién empeora respecto dos
datos do anterior barémetro.

c) O galego estd entre as 40 linguas mais influentes do mundo, segundo o Ministerio de Cultura de
Francia, a pesar de que os datos de transmision interxeracional que amosa o estudo son moi preo-
cupantes.

2. Cal é a intencion comunicativa predominante do texto?

a) Informar sobre un tema de actualidade, a través dunha exposicién clara e ben argumentada.

b) Expresar unha opinidn persoal de maneira argumentada sobre un determinado tema, intentando
persuadir o lector para que asuma esa opinién como correcta.

c) Demostrar, de xeito obxectivo, que a realidade estd sendo manipulada.

3. Cales son os factores que levaron o galego ao posto 37?

a) Téfense en conta un total de 13 factores, entre os que destaca especialmente o nimero de falan-
tes que ten a nosa lingua.

b) Téfiense en conta un total de 13 factores, entre os que destaca especialmente o referido & escrita
da nosa lingua.

c) Téfense en conta un total de 13 factores e a nosa lingua consegue superalos todos, ainda que
cunha nota non moi alta.

B/ Aspectos lingiiisticos

4. Indique cal das seguintes expresions é sinénima de «porén» (lifia 4).

a) Sen embargo.
b) Emporiso.
c) Se callar.
5. Cal é o procedemento de formacion de palabras que se observa nos termos «elaboracién» (lifia 8) e

«duodécimo» (lifia 15)?

a) Derivacion nos dous casos.
b) Parasintese e derivacion, respectivamente.

¢) Ningunha das opciéns anteriores é correcta.

6. Cal é a forma estandar correspondente & 3 persoa de singular do pretérito perfecto dos seguintes
verbos do texto: «serve» (lifia 1) e «cren» (lifa 11)?

a) Serviu e creu.
b) Sirveu e criu.

c) Sirveu e creu.

Paxina 3 de 6



7. Na oracién: «Non me gusta o acento galego» (lifias 1-2), que funcién sintactica desempefia o fragmen-
to sublifiado?

a) Complemento predicativo.
b) Suxeito.

¢) Complemento directo.

C/ Coiiecementos literarios e contidos de “Lingua e sociedade”

8. A prosa narrativa medieval galego-portuguesa pode clasificarse en:

a) Cantigas de amor, cantigas de amigo, cantigas de escarnio e maldicir.
b) Ciclo bretdn, Ciclo troiano, Ciclo carolinxio.

c) Historiografia, haxiografia, prosa tabelidnica, prosa didactica.

9. A que séculos nos referimos cando falamos dos «Séculos Escuros»?

a) X, XIV e XV.
b) XV, XVI, XVII e XVIII.
c) XVIll e XIX.

10.Indique cal é a obra que responde as seguintes caracteristicas: «Novela estruturada ao redor de dous
personaxes antitéticos: Pedro, movido unicamente por instintos primarios, materialista, conformista, fal-
to de talento; e Rafolas, eivado e de orixe miserdbel, é xeneroso e idealista e loita desesperadamente por
mellorar como ser humano».

a) O porco de pé, de V. Risco.
b) Os camifios da vida, de R. Otero Pedrayo.

¢) Os dous de sempre, de A. D. Rodriguez Castelao.

11.Cal das seguintes definicidns corresponde ao concepto de «prexuizo lingdistico»?

a) Xuizo de valor negativo emitido sobre unha lingua ou os seus falantes a partir de realidades sim-
plificadas, malinterpretadas, manipuladas ou as veces simplemente inventadas.

b) Coexistencia non igualitaria de duas linguas nun mesmo territorio, de xeito que unha delas, a de-
nominada hexeménica, asume a maioria dos usos formais e cultos e a outra, a minorizada, queda
restrinxida maioritariamente aos usos informais e coloquiais.

c) Forma incorrecta que se crea seguindo as habituais correspondencias existentes entre galego e
castelan, para que unha palabra galega coincidente coa castela se diferencie desta e pareza mais
galega.

12. En cal das seguintes opcidns se explica correctamente o proceso de «normativizacién do galego»?

a) Recuperacion do uso oral e escrito espontaneo dunha lingua en calquera das situaciéns que se
poden producir na vida publica e privada dos habitantes dun pais.

b) Proceso de recuperacién por parte do galego de funcidns e ambitos de uso cultos perdidos en be-
neficio do castelan nun momento determinado da sua historia, asi como do seu prestixio entre os
falantes da stia comunidade lingdistica.

¢) Proceso que leva & consecucidn dunha variedade estandar unificada comun, asentada na fala, pero
depurada de castelanismos, supradialectal, enraizada na tradicidn e coherente e harmdnica coas
linguas emparentadas co galego.

Parte 2

Producion textual

Redacte un texto ben elaborado no que analice os datos que achega o artigo de gCiencia e dea a sta
propia opinion sobre as ideas expostas. (Extension: 100-120 palabras)

O texto deberia reflectir a andlise dos datos expostos no artigo respecto da posicién do galego no ba-
rometro das linguas mais influentes do mundo. Neste sentido, deberia valorarse a mellora da posicion
acadada, pero tamén cumpriria comentar aqueles aspectos nos que suspende a nosa lingua a hora de
analizar os datos mais polo middo. Por exemplo, o problema da ruptura na transmision interxeracional do
galego e as consecuencias que isto pode ter no seu futuro.

Canto 34 opinién persoal, pode facerse referencia tanto a opinién sobre a utilidade ou non de realizar es-
tudos desta indole, como a valorar os resultados destes.

Desde o punto de vista da expresion, valorarase a producién dun discurso correcto, claro, coherente, ben
cohesionado e adecuado a un rexistro de lingua formal. Daquela, considerarase positivamente a boa es-
truturacion dos contidos, a intelixibilidade e adecuada progresion da argumentacion, o manexo dos re-
cursos de cohesion e a correcta seleccidn do vocabulario; e penalizaranse os erros de lingua e o emprego
de expresidns coloquiais ou propias da oralidade.

Lingua Galega e Literatura

Taboa de respostas do test
Marque cun X a letra da resposta que considere correcta:

Marque con una X la letra de la respuesta que considere correcta:

TABOA DE RESPOSTAS

N° A B C

1 X

2 X

3 X

4 X

5 X

6 X

7 X

8 X

9 X

10 X

1 X

12 X
Preguntas tipo test /6
Producion textual 14
Total 110

